23.04.20 

Тема: Сан. Сан төркемчәләре
Теория: 

Предметның санын, исәбен белдереп, Ничә? Күпме? Никадәр? Ничәнче? Ничәләп? Ничә? Ничәшәр? сорауларының берсенә җавап булган сүз төркеме сан дип атала.

Сан төркемчәләре

	Төп яки микъдар
	Тәртип
	Бүлем
	 Чама

	Җыю

	Ничә? Күпме? Никадәр?
	Ничәнче?
	Ничәшәр? Күпмешәр?
	Никадәр? Ничәләп?
	Ничәү?

	
	-нчы,-нче,

-ынчы, 

-енче.
	-ар,-әр,

-шәр,

-шар.
	-лап,-ләп,

-ларча,

-ләрчә
	-ау,-әү.

	Икедән бер, ярты, чирек
	Ике-нче, тугыз-ынчы 
	Ун-ар,  

Ике-шәр,

Өч-әр, алты-шар. 
	Ун-лап , сигез-ләп, йөз-ләрчә, ун-нарча.
	Ун-ау,

Унбиш-әү,

 Өч-әү.


Төзелешләре ягыннан саннар булалар:

1.Тамыр  саннар  әйтелгәнчә языла: бер, ике, сигез.

2. Кушма   саннар кушылып языла: ун + бер – унбер (әйтелеше - умбер).

3.Парлы  саннар сызыкча  аша языла: биш  - алты, бер – ике.

4.Тезмә  саннар аерым языла: егерме алты, йөз җитмеш ике.
 Җөмләдә сан күбрәк исемне ачыклап килә һәм аергыч була. Мәсәлән, Беренче курс укучылары тырышып эшли. Сан белән ачыкланган сүз саналмыш дип атала. Күбрәк  цифрлар белән язып күрсәтелә, сүз белән язып та белдерелә ала. Саннар ике төрле була: гарәп һәм рим цифрлары. Рим цифрлары янында сызык та, кушымча да язылмый: XVI  том, VII сыйныф.
Саналмышсыз килгәндә, сан исемләшә, килеш һәм тартым белән төрләнә, җөмләнең төрле кисәге була ала.
Биремнәр: 

1.Сорауларга җаваплар язарга
1. Сан нинди сүз төркеме? Ул нинди сорауларга җавап бирә?
2. Сан ясалышы буенча ничә төркемгә бүленә? 
3. Сан төркемчәләре турында әйтеп китик.
4. Гарәп һәм рим цифрларының язылышындагы аермаларны әйтегез.
5. Нәрсә ул саналмыш?
6. Саннар кайсы җөмлә кисәге булып килергә мөмкин?
7. Сан кайсы очракта исемләшә?

2. Күчереп языгыз һәм саннарның асларына сызыгыз
       Сугыш дүрт ел барды. Сугыш безнең халкыбызның өч йөз меңгә якын сугышчысын йотты. Татарстанның ике йөздән артык егет һәм кызы Советлар Союзы Герое дигән мактаулы исемгә лаек булды. Бер мең дүрт йөз унсигез көн һәм төн дәвам иткән сугыш Совет Армиясенең данлы Җиңүе белән тәмамлана. Дәһшәтле сугыш ким дигәндә егерме җиде миллионнан артык ватандашыбызның гомерен өзде. Шуларның өч йөз егерме меңе безнең якташларыбыз, Татарстан кешеләре. Безнең якташыбыз Баһаветдинов Хафиз Вәгыйз улы 1939 елда Монголиядә хезмәт итә, соңрак Монголия белән сугышларда катнаша.

3. Бирелгән саннарны сүзләр белән языгыз

16; 51; 790; 4732; 63127; 846802; 1379546; 520519748

Эшләнгән эшегезне фотога төшереп минем электрон адреска җибәрерсез hzulfiya21@mail.ru 

